
*96.
श्री टी. एम. सेल्वागणपतिः
क्या विदेश मंत्री यह बताने की कृपा करेंगे किः
(क)
कया यह सच है कि सरकार देश में इस समय 77 पासपोर्ट सेवा केंद्रों वाले तंत्र का विस्तार करने पर विचार कर रही है;
(ख) 
यदि हां, तो तत्संबंधी ब्यौरा क्या है; 
(ग) 
कया सरकार को विभिन्न राज्यों में पासपोर्ट सेवा केंद्र खोलने हेतु कई अनुरोध प्राप्त हुए हैं; और
(घ)
यदि हां, तो तत्संबंधी ब्यौरा क्या है?
उत्तर
विदेश मंत्री
(श्री एस. एम. कृष्णा)
(क) एवं (ख) : जी, हां। सार्वजनिक निजी भागीदारी (पीपीपी) मोड के तहत योजनाबद्ध 77 पासपोर्ट सेवा केन्द्रों (पीएसकेज्) के पूर्ण रोल-आउट के पश्चात, यह महसूस किया गया है कि कुछ क्षेत्र, विशेषकर पूर्वोत्तर राज्य, पासपोर्ट सेवा परियोजना में अपर्याप्त रूप से शामिल हैं। मंत्रालय ने सरकार की लागत पर पूर्वोत्तर राज्यों सहित देश भर में 14 पासपोर्ट सेवा लघु केन्द्र (पीएसएलकेज्) स्थापित करने का निर्णय लिया है।
(ग) एवं (घ) : जी, हां। आन्ध्र प्रदेश, गोवा, गुजरात, झारखण्ड, कर्नाटक, केरल, मध्य प्रदेश, महाराष्ट्र, ओडिशा, पंजाब, राजस्थान, तमिलनाडु तथा उत्तर प्रदेश सहित विभिन्न राज्यों/संघ राज्य क्षेत्रों से अनुरोध प्राप्त हुए हैं।

